
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
Ո Ր Ո Շ ՈՒ Մ
----- ----------- 2019 թվականի N ----- Ն

 
«ԴԻԼԻՋԱՆԻ  ԵՐԵԽԱՆԵՐԻ ԽՆԱՄՔԻ ԵՎ ՊԱՇՏՊԱՆՈՒԹՅԱՆ ԳԻՇԵՐՕԹԻԿ ՀԱՍՏԱՏՈՒԹՅՈՒՆ», «ԲՅՈՒՐԵՂԱՎԱՆԻ ԵՐԵԽԱՆԵՐԻ ԽՆԱՄՔԻ ԵՎ ՊԱՇՏՊԱՆՈՒԹՅԱՆ ԳԻՇԵՐՕԹԻԿ ՀԱՍՏԱՏՈՒԹՅՈՒՆ», «ԳՅՈՒՄՐՈՒ ԵՐԵԽԱՆԵՐԻ ԽՆԱՄՔԻ ԵՎ ՊԱՇՏՊԱՆՈՒԹՅԱՆ N 1 ԳԻՇԵՐՕԹԻԿ ՀԱՍՏԱՏՈՒԹՅՈՒՆ», «ԳՅՈՒՄՐՈՒ ՖՐԻՏՅՈՖ ՆԱՆՍԵՆԻ ԱՆՎԱՆ ԵՐԵԽԱՆԵՐԻ ԽՆԱՄՔԻ ԵՎ ՊԱՇՏՊԱՆՈՒԹՅԱՆ N 2 ԳԻՇԵՐՕԹԻԿ ՀԱՍՏԱՏՈՒԹՅՈՒՆ», «ՎԱՆԱՁՈՐԻ ՄԱՆԿԱՏՈՒՆ» ՊԵՏԱԿԱՆ ՈՉ  ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆՆԵՐԸ ԼՈՒԾԱՐԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱԿԱՆԻ ՀՈՒԼԻՍԻ 26-Ի  N 890-Ն, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՀՈԿՏԵՄԲԵՐԻ 17-Ի  N 1738-Ն  ԵՎ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՆՈՅԵՄԲԵՐԻ 28-Ի  N 1906-Ն ՈՐՈՇՈՒՄՆԵՐԸ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ


Ղեկավարվելով Հայաստանի Հանրապետության քաղաքացիական օրենսգրքի 67-րդ և 68-րդ  հոդվածներով, «Պետական ոչ առևտրային կազմակերպությունների մասին» Հայաստանի Հանրապետության օրենքի 13-րդ հոդվածի 2-րդ մասի «զ» կետով և 25-րդ հոդվածի 2-րդ մասով, «Նորմատիվ իրավական ակտերի մասին» ՀՀ օրենքի 33-րդ և 34-րդ հոդվածներով՝ Հայաստանի Հանրապետության կառավարությունը որոշում է. 
1.  Հայաստանի Հանրապետության օրենսդրությամբ սահմանված կարգով լուծարել «Դիլիջանի  երեխաների խնամքի և պաշտպանության գիշերօթիկ հաստատություն» (պետական գրանցման համարը՝ 21.210.00450, գտնվելու վայրը ք. Դիլիջան, Կամոյի 37), «Բյուրեղավանի երեխաների խնամքի և  պաշտպանության գիշերօթիկ հաստատություն» (պետական գրանցման համարը՝ 42.210.01958, գտնվելու վայրը՝ ք. Բյուրեղավան, Սամվել Վարդանյան 47/55), «Գյումրու Ֆրիտյոֆ Նանսենի անվան երեխաների խնամքի և պաշտպանության N 2 գիշերօթիկ հաստատություն» (պետական գրանցման համարը՝ 29.210.01937, գտնվելու վայրը՝ ք. Գյումրի, Շիրակացի 10), «Գյումրու երեխաների խնամքի և պաշտպանության N 1 գիշերօթիկ հաստատություն» (պետական գրանցման համարը՝ 29.210.01965, գտնվելու վայրը՝ ք. Գյումրի, Ե. Չարենցի 4), «Վանաձորի մանկատուն» (պետական գրանցման համարը՝ 26.210.02128, գտնվելու վայրը՝ ՀՀ Լոռու մարզ, Տարոն 2 թաղամաս, ՔՇՀ-4) պետական ոչ առևտրային կազմակերպությունները:
2. Սահմանել,  որ՝
1) երեխաների խնամքի այլընտրանքային ծառայությունների զարգացման, Հայաստանի Հանրապետության Կոտայքի, Շիրակի, Տավուշի և Լոռու մարզերի  խնամքի կարիք ունեցող երեխաների հետագա խնամքն ընտանեկանին մոտ պայմաններում կազմակերպելու նպատակով, մինչև 2020 թվականի հունվարի 15-ը Հայաստանի Հանրապետության մարզերում և Երևան քաղաքում պետության կողմից հասարակական կազմակերպություններին՝ ծրագրեր պատվիրակելու միջոցով ստեղծվում են կյանքի դժվարին իրավիճակում հայտնված երեխաներին այլընտրանքային խնամք տրամադրող ծառայություններ. 
2) սույն որոշումն ուժի մեջ մտնելու օրվանից, դադարեցվում է   գործունեությունը «Դիլիջանի երեխաների խնամքի և պաշտպանության գիշերօթիկ հաստատություն», «Բյուրեղավանի երեխաների խնամքի և  պաշտպանության գիշերօթիկ հաստատություն», «Գյումրու Ֆրիտյոֆ Նանսենի անվան երեխաների խնամքի և պաշտպանության N 2 գիշերօթիկ հաստատություն», «Գյումրու երեխաների խնամքի և պաշտպանության  N 1 գիշերօթիկ հաստատություն» և «Վանաձորի մանկատուն» պետական ոչ առևտրային կազմակերպություններում.
3)  «Դիլիջանի երեխաների խնամքի և պաշտպանության գիշերօթիկ հաստատություն», «Բյուրեղավանի երեխաների խնամքի և  պաշտպանության գիշերօթիկ հաստատություն», «Գյումրու Ֆրիտյոֆ Նանսենի անվան երեխաների խնամքի և պաշտպանության N 2 գիշերօթիկ հաստատություն», «Գյումրու երեխաների խնամքի և պաշտպանության  N 1 գիշերօթիկ հաստատություն» և «Վանաձորի մանկատուն» պետական ոչ առևտրային կազմակերպությունների լուծարման հաշվեկշռի կազմման օրվա դրությամբ այդ կազմակերպության դեբիտորական պարտքերի ստացման և այլ պահանջների իրավունքները փոխանցվում են Հայաստանի Հանրապետության ֆինանսների նախարարությանը. 
3. Lուծարման գործընթացի ավարտից հետո, Հայաստանի Հանրապետության աշխատանքի և սոցիալական հարցերի նախարարության «Դիլիջանի երեխաների խնամքի և պաշտպանության գիշերօթիկ հաստատություն», «Բյուրեղավանի երեխաների խնամքի և  պաշտպանության գիշերօթիկ հաստատություն», «Գյումրու Ֆրիտյոֆ Նանսենի անվան երեխաների խնամքի և պաշտպանության N 2 գիշերօթիկ հաստատություն», «Գյումրու երեխաների խնամքի և պաշտպանության  N 1 գիշերօթիկ հաստատություն» և «Վանաձորի մանկատուն» պետական ոչ առևտրային կազմակերպությունների գույքն (շարժական և  անշարժ) ամրացնել աշխատանքի և սոցիալական հարցերի նախարարությանը` ընտանիքի, կանանց և երեխաների հիմնահարցերի ոլորտին ուղղված ծրագրեր իրականացնելու նպատակով:
4. Հայաստանի Հանրապետության աշխատանքի և սոցիալական հարցերի նախարարին`
1) որոշումն ուժի մեջ մտնելուց հետո 6 ամսյա ժամկետում Հայաստանի Հանրապետության վարչապետի աշխատակազմ ներկայացնել տեղեկատվություն Հայաստանի Հանրապետության մարզերում խնամատար ընտանիքների թվի ավելացման, շուրջօրյա խնամք տրամադրող՝ բնակչության սոցիալական պաշտպանության հաստատություններից կենսաբանական կամ խնամակալի (հոգաբարձուի) ընտանիք վերադարձած երեխաների ընտանիքներին տրամադրվող նյութական աջակցության, ինչպես նաև բնակչության սոցիալական պաշտպանության շուրջօրյա հաստատություններ երեխաների մուտքի կանխարգելման ծրագրերի վերաբերյալ.
2) մինչև «Դիլիջանի երեխաների խնամքի և պաշտպանության գիշերօթիկ հաստատություն», «Բյուրեղավանի երեխաների խնամքի և  պաշտպանության գիշերօթիկ հաստատություն», «Գյումրու Ֆրիտյոֆ Նանսենի անվան երեխաների խնամքի և պաշտպանության N 2 գիշերօթիկ հաստատություն», «Գյումրու երեխաների խնամքի և պաշտպանության  N 1 գիշերօթիկ հաստատություն» և «Վանաձորի մանկատուն» պետական ոչ առևտրային կազմակերպությունների լուծարման գործընթացի ավարտը, սույն ենթակետում նշված կազմակերպություններում խնամվող երեխաների գնահատված կարիքներին համապատասխան, ապահովել նրանց՝ կենսաբանական, խնամակալի (հոգաբարձուի) ընտանիք վերադարձը, խնամատար ընտանիքում խնամքի կազմակերպումը, իսկ դրանց անհնարինության դեպքում՝ երեխաների հետագա խնամքը կազմակերպել շուրջօրյա խնամքի այլ կազմակերպությունում (մանկատուն, երեխաների շուրջօրյա ժամանակավոր խնամք իրականացնող կազմակերպություններ).
 3) սույն որոշման 5-րդ կետի 1-ին ենթակետով նշված լուծարման հանձնաժողովի ստեղծումից հետո մեկամսյա ժամկետում ապահովել «Դիլիջանի երեխաների խնամքի և պաշտպանության գիշերօթիկ հաստատություն», «Բյուրեղավանի երեխաների խնամքի և պաշտպանության գիշերօթիկ հաստատություն», «Գյումրու Ֆրիտյոֆ Նանսենի անվան երեխաների խնամքի և պաշտպանության N 2 գիշերօթիկ հաստատություն», «Գյումրու երեխաների խնամքի և պաշտպանության  N 1 գիշերօթիկ հաստատություն» և «Վանաձորի մանկատուն» պետական ոչ առևտրային կազմակերպությունների լուծարման հանձնաժողովի կազմակերպությունների համապատասխան փաստաթղթերի և գույքի հանձնումը լուծարման հանձնաժողովին:
4) սույն որոշումն ուժի մեջ մտնելուց հետո եռամսյա ժամկետում Հայաստանի Հանրապետության վարչապետի աշխատակազմ ներկայացնել սույն որոշումից բխող առաջարկություններ համապատասխան բյուջետային ծրագրերի միջև վերաբաշխում կատարելու վերաբերյալ: 
5. «Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեի նախագահին՝
1) սույն որոշումն ուժի մեջ մտնելուց հետո մեկամսյա ժամկետում ապահովել «Դիլիջանի երեխաների խնամքի և պաշտպանության գիշերօթիկ հաստատություն», «Բյուրեղավանի երեխաների խնամքի և  պաշտպանության գիշերօթիկ հաստատություն», «Գյումրու Ֆրիտյոֆ Նանսենի անվան երեխաների խնամքի և պաշտպանության N 2 գիշերօթիկ հաստատություն», «Գյումրու երեխաների խնամքի և պաշտպանության N 1 գիշերօթիկ հաստատություն» և «Վանաձորի մանկատուն» պետական ոչ առևտրային կազմակերպությունների լուծարման աշխատանքներն իրականացնելու նպատակով լուծարման հանձնաժողովի ստեղծումը՝ դրա կազմում ընդգրկելով Հայաստանի Հանրապետության ֆինանսների նախարարության (մեկ անդամ), Հայաստանի Հանրապետության արդարադատության նախարարության (մեկ անդամ), Հայաստանի Հանրապետության աշխատանքի և սոցիալական հարցերի նախարարության (մեկ անդամ), Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեի (երկու անդամ` հանձնաժողովի նախագահ և անդամ-քարտուղար), Պետական եկամուտների կոմիտեի (մեկ անդամ) և Հայաստանի Հանրապետության Կոտայքի, Շիրակի և Տավուշի և Լոռու մարզպետարաններից  (մեկական անդամ) ներկայացուցիչներին:
2) սույն որոշումն ուժի մեջ մտնելուց հետո մեկամսյա ժամկետում լուծել Պետական գույքի կառավարման կոմիտեի և «Բյուրեղավանի երեխաների խնամքի և պաշտպանության գիշերօթիկ հաստատություն» ՊՈԱԿ-ի միջև 2017թվականի հունիսի 1-ին կնքված՝  ՀՀ Կոտայքի մարզ, Բյուրեղավան քաղաքային համայնք, Սամվել Վարդանյանի փողոց թիվ 47/55 և ՀՀ Կոտայքի մարզ, Բյուրեղավան քաղաքային համայնք, Սամվել Վարդանյանի փողոց 47 շենք, թիվ 57 հասցեներում գտնվող անշարժ գույքի անհատույց օգտագործման համապատասխանաբար թիվ 51/0017 ու 52/0017 պայմանագրերը, Պետական գույքի կառավարման կոմիտեի և «Գյումրու երեխաների խնամքի և պաշտպանության  N 1 գիշերօթիկ հաստատություն» ՊՈԱԿ-ի հետ 14.01.2014 թվականի հունվարի 14-ին  կնքված  ՀՀ Շիրակի մարզ, քաղաք Գյումրի, Ե. Չարենցի 4 հասցեում գտնվող անշարժ գույքի անհատույց օգտագործման թիվ 01/0014 պայմանագիրը:
6. Ուժը կորցրած ճանաչել Հայաստանի Հանրապետության կառավարության 2007 թվականի հուլիսի 26-ի «Մի շարք պետական հատուկ հանրակրթական հաստատություններ երեխաների խնամքի և պաշտպանության գիշերօթիկ հաստատություններ վերանվանելու, գործունեության բնագավառը սահմանելու, Հայաստանի Հանրապետության աշխատանքի և սոցիալական հարցերի նախարարության ենթակայությանը հանձնելու, «Երեխաների խնամքի և պաշտպանության գիշերօթիկ հաստատություն» պետական ոչ առևտրային կազմակերպության օրինակելի կանոնադրությունը հաստատելու և Հայաստանի Հանրապետության կառավարության 2002 թվականի դեկտեմբերի 26-ի N 2179-Ն որոշման մեջ փոփոխություններ կատարելու մասին» N 890-Ն,                                Հայաստանի Հանրապետության կառավարության 2002 թվականի հոկտեմբերի 17-ի «Որպես նվիրատվություն բաժնետոմսեր ընդունելու և պետական ոչ առևտրային կազմակերպություն ստեղծելու մասին» N 1738-Ն և Հայաստանի Հանրապետության կառավարության 2002 թվականի նոյեմբերի 28-ի «Վանաձորի մանկատուն» պետական ոչ առևտրային կազմակերպություն ստեղծելու մասին» N 1906-Ն որոշումները:
7. Սույն որոշումն ուժի մեջ է մտնում 2019 թվականի դեկտեմբերի 1-ից, բացառությամբ՝ որոշման 1-ին կետով նշված «Գյումրու Ֆրիտյոֆ Նանսենի անվան երեխաների խնամքի և պաշտպանության N 2 գիշերօթիկ հաստատություն» ՊՈԱԿ-ի լուծարման մասով՝ ուժի մեջ է մտնում 2020 թվականի հունիսի 25-ից և «Վանաձորի մանկատուն» ՊՈԱԿ-ի լուծարման մասով՝  ուժի մեջ է մտնում 2020 թվականի հունվարի 1-ից: 












ՀԻՄՆԱՎՈՐՈՒՄ

«ԴԻԼԻՋԱՆԻ  ԵՐԵԽԱՆԵՐԻ ԽՆԱՄՔԻ ԵՎ ՊԱՇՏՊԱՆՈՒԹՅԱՆ ԳԻՇԵՐՕԹԻԿ ՀԱՍՏԱՏՈՒԹՅՈՒՆ», «ԲՅՈՒՐԵՂԱՎԱՆԻ ԵՐԵԽԱՆԵՐԻ ԽՆԱՄՔԻ ԵՎ ՊԱՇՏՊԱՆՈՒԹՅԱՆ ԳԻՇԵՐՕԹԻԿ ՀԱՍՏԱՏՈՒԹՅՈՒՆ», «ԳՅՈՒՄՐՈՒ ԵՐԵԽԱՆԵՐԻ ԽՆԱՄՔԻ ԵՎ ՊԱՇՏՊԱՆՈՒԹՅԱՆ N 1 ԳԻՇԵՐՕԹԻԿ ՀԱՍՏԱՏՈՒԹՅՈՒՆ», «ԳՅՈՒՄՐՈՒ ՖՐԻՏՅՈՖ ՆԱՆՍԵՆԻ ԱՆՎԱՆ ԵՐԵԽԱՆԵՐԻ ԽՆԱՄՔԻ ԵՎ ՊԱՇՏՊԱՆՈՒԹՅԱՆ N 2 ԳԻՇԵՐՕԹԻԿ ՀԱՍՏԱՏՈՒԹՅՈՒՆ», «ՎԱՆԱՁՈՐԻ ՄԱՆԿԱՏՈՒՆ» ՊԵՏԱԿԱՆ ՈՉ  ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆՆԵՐԸ ԼՈՒԾԱՐԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱԿԱՆԻ ՀՈՒԼԻՍԻ 26-Ի  N 890-Ն, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՀՈԿՏԵՄԲԵՐԻ 17-Ի  N 1738-Ն  ԵՎ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՆՈՅԵՄԲԵՐԻ 28-Ի  N 1906-Ն ՈՐՈՇՈՒՄՆԵՐԸ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ ՈՐՈՇՄԱՆ ՆԱԽԱԳԾԻ

	1.
	 Ընթացիկ իրավիճակը և իրավական ակտի ընդունման անհրաժեշտությունը

	
	«Դիլիջանի երեխաների խնամքի և պաշտպանության գիշերօթիկ հաստատություն», «Բյուրեղավանի երեխաների խնամքի և պաշտպանության գիշերօթիկ հաստատություն», «Գյումրու երեխաների խնամքի և պաշտպանության N 1 գիշերօթիկ հաստատություն», «Գյումրու Ֆրիտյոֆ Նանսենի անվան երեխաների խնամքի և պաշտպանության N 2 գիշերօթիկ հաստատություն», «Վանաձորի մանկատուն» պետական ոչ առևտրային կազմակերպությունները լուծարելու, «Հայաստանի Հանրապետության կառավարության 2007 թվականի հուլիսի 26-ի  N 890-Ն, Հայաստանի Հանրապետության կառավարության 2002 թվականի հոկտեմբերի 17-ի N 1738-Ն և Հայաստանի Հանրապետության կառավարության 2002 թվականի նոյեմբերի 28-ի  N 1906-Ն որոշումները ուժը կորցրած ճանաչելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) մշակումը պայմանավորված է Հայաստանի Հանրապետության կառավարության 2016թ. սեպտեմբերի 15-ի «Հայաստանի Հանրապետությունում կյանքի դժվարին իրավիճակում հայտնված երեխաների խնամքի այլընտրանքային ծառայությունների համակարգի զարգացման հայեցակարգի կատարումն ապահովող միջոցառումների ծրագրին հավանություն տալու մասին» N 36 արձանագրային որոշման հավելվածի 1.2 կետի կատարման անհրաժեշտությամբ, երեխայի ընտանիքում ապրելու իրավունքի իրացմամբ, Հայաստանի Հանրապետությունում երեխաների պաշտպանության ոլորտում իրականացվող բարեփոխումներով` երեխաների խնամքի շուրջօրյա հաստատություններ երեխաների մուտքի կանխարգելմամբ և այլընտրանքային ծառայությունների ցանցի ընդլայնմամբ:
Հայաստանի Հանրապետության կառավարության որդեգրած քաղաքականությունն ուղղված է երեխայի խնամքն ու դաստիարակությունն ընտանիքում ապահովելուն` շուրջօրյա հաստատություններից երեխաներին կենսաբանական ընտանիք վերադարձնելուն, խնամակալության, որդեգրման հանձնելուն, խնամատար ընտանիքում խնամքը կազմակերպելուն, ինչպես նաև այդ հաստատություններում երեխաների թվի նվազեցմանը և այլընտրանքային ծառայությունների ցանցի ընդլայնմանը:
2019 թվականին իրականացվել է «Դիլիջանի երեխաների խնամքի և պաշտպանության գիշերօթիկ հաստատություն», «Բյուրեղավանի երեխաների խնամքի և  պաշտպանության գիշերօթիկ հաստատություն», «Գյումրու Ֆրիտյոֆ Նանսենի անվան երեխաների խնամքի և պաշտպանության N 2 գիշերօթիկ հաստատություն», «Գյումրու երեխաների խնամքի և պաշտպանության  N 1 գիշերօթիկ հաստատություն» պետական ոչ առևտրային կազմակերպություններում (այսուհետ՝ հաստատություններ) խնամվող երեխաների և նրանց ընտանիքների կարիքների խորը գնահատում՝ սոցիալական աջակցության տարածքային մարմինների միջոցով՝ մարզպետարանների և միջազգային գործընկերների ներգրավմամբ: Այս գործընթացում նախարարությանն աջակցել են «Վորլդ Վիժըն» Հայաստան կազմակերպությունը, «ՍՕՍ մանկական գյուղեր» բարեգործական և ՄԱԿ-ի մանկական հիմնադրամները:
Համաձայն գնահատման արդյունքների՝ խնամվող երեխաների զգալի մասը հաստատությունում է տեղավորվել ընտանիքների սոցիալ-տնտեսական խնդիրների պատճառով: 
Հաստատություններում խնամվող երեխաների գերակշիռ մասը միայնակ մայրերի, առանձին ապրող ծնողների երեխաներ են: Հաստատություն տեղափոխման պատճառներից է ընտանիքի ոչ կայուն եկամուտը: 
Վերջին երեք տարիների ընթացքում նախարարությունը նախաձեռնել է Վանաձորի մանկատան լուծարման, այնուհետև վերակազմավորման գործընթացը, որն օրենքով սահմանված կարգով բազմիցս շրջանառվել է շահագրգիռ գերատեսչությունների շրջանում, մինչև անգամ քննարկվել է նաև ՀՀ կառավարարության սոցիալական կոմիտեի նիստում: Հիմք ընդունելով վերոնշյալ գործընթացը, և հաշվի առնելով այն հանգամանքը, որ  երեխաների գիշերօթիկ հաստատությունների և Վանաձոր մանկատան լուծարումը նույնաբովանդակ գործընթաց է այն  միավորվել է և ներկայացվում է ՀՀ կառավարության հաստատմանը մեկ նախագծով:  
Վերջին տարիներին տարբեր միջազգային և հասարակական կազմակերպությունների կողմից իրականացվող ծրագրերի շրջանակներում իրականացվել է երեխաների խնամք և պաշտպանություն իրականացնող հաստատություններում, այդ թվում՝ Վանաձորի մանկատանը խնամվող երեխաների և նրանց ընտանիքների կարիքների խորը գնահատում:
Վերոհիշյալ գործընթացի շրջանակում գնահատվել են մանկատանը խնամվող երեխաների կարիքները՝ յուրաքանչյուր երեխայի՝  հաստատությունում հայտնվելու պատճառները, երեխայի՝ ընտանիք վերադառնալու հնարավորությունները, առողջական, սոցիալ-հոգեբանական և այլ խնդիրները, ընտանիքի /հարազատների/ հետ շփման աստիճանը, երեխաների կենսաբանական ընտանիքների սոցիալական կարիքները: 
2019 թվականի հունիսի 1-ի դրությամբ հաստատություններում խնամք է ստացել 260 երեխա, որոնց թիվը գնալով կրճատվել է՝ պայմանավորված երեխաների՝ կենսաբանական ընտանիքներ վերադառնալու փաստով: 2019-ի հոկտեմբերի 28-ի դրությամբ հաստատություններում խնամք է ստանում 130 երեխա: «Բյուրեղավանի երեխաների խնամքի և  պաշտպանության գիշերօթիկ հաստատություն» ՊՈԱԿ-ում խնամք ստացող երեխաները գտնվում են տանը, սակայն պաշտոնապես դուրս գրված երեխա չկա, քանի որ սպասում են հաստատության լուծարմանը՝ դուրսգրման գործընթացը սկսելու համար, «Գյումրու երեխաների խնամքի և պաշտպանության  N 1 գիշերօթիկ հաստատություն» ՊՈԱԿ-ում և «Գյումրու Ֆրիտյոֆ Նանսենի անվան երեխաների խնամքի և պաշտպանության N 2 գիշերօթիկ հաստատություն» ՊՈԱԿ-ում խնամք է ստանում համապատասխանաբար 46 և 50, «Դիլիջանի երեխաների խնամքի և պաշտպանության գիշերօթիկ հաստատություն» ՊՈԱԿ-ում՝ 34 երեխա: 

	2. 
	Կարգավորման նպատակը և բնույթը

	
	Նախագծի ընդունմամբ Հայաստանի Հանրապետության աշխատանքի և սոցիալական հարցերի նախարարության «Դիլիջանի երեխաների խնամքի և պաշտպանության գիշերօթիկ հաստատություն», «Բյուրեղավանի երեխաների խնամքի և  պաշտպանության գիշերօթիկ հաստատություն», «Գյումրու Ֆրիտյոֆ Նանսենի անվան երեխաների խնամքի և պաշտպանության N 2 գիշերօթիկ հաստատություն», «Գյումրու երեխաների խնամքի և պաշտպանության  N 1 գիշերօթիկ հաստատություն», «Վանաձորի մանկատուն» պետական ոչ առևտրային կազմակերպությունները (այսուհետ՝ կազմակերպություն)  կլուծարվեն:
  Կազմակերպությունների լուծարումից գոյացած դրամական միջոցներն ամբողջությամբ կհատկացվեն ՀՀ մարզերում և Երևան քաղաքում  պատվիրակման միջոցով ցերեկային աջակցության կենտրոնների ցանցի ընդլայնմանը, Երևան, Կապան և Գյումրի քաղաքներում ճգնաժամային աջակցության կենտրոնների հիմնմանը, խնամատար ընտանիքների թվի ավելացմանը, սոցիալական պաշտպանության շուրջօրյա հաստատություններից կենսաբանական կամ խնամակալի (հոգաբարձուի) ընտանիք վերադարձած երեխաների ընտանիքներին տրամադրվող նյութական աջակցության, ինչպես նաև նշված հաստատություններ երեխաների մուտքի կանխարգելման ծրագրերին: 
Ոլորտում իրականացվող բարեփոխումներով պայմանավորված՝ ՀՀ կառավարության 2019 թվականի  հուլիսի 10-ի N 900-Ն որոշմամբ հաստատված ՀՀ 2020-2022թվականների  պետական միջնաժամկետ ծախսերի ծրագրում ներառվել է «Երեխաների՝  այդ թվում՝ հաշմանդամություն ունեցող խնամքի ցերեկային ծառայությունների տրամադրում» (նախատեսված  գումարի չափը՝ 236,428.8 հազար դրամ 3277 երեխայի համար) և «ՀՀ երեխաների շուրջօրյա խնամք և պաշտպանություն իրականացնող հաստատություններում խնամվող երեխաններին ընտանիքներ վերադարձնելու, մուտքը հաստատություններ կանխարգելելու  և աջակցության տրամադրման ծառայություններ» (98,968.7 հազար դրամ 389 երեխայի և նրա ընտանիքին աջակցություն ցուցաբերելու համար) միջոցառումները (այսուհետ՝ միջոցառում): Միջոցառման նպատակը կյանքի դժվարին իրավիճակում հայտնված երեխայի խնամքի և դաստիարակության ապահովումն է ընտանիքում: Վերոհիշյալ միջոցառումն իրականացվելու է Երևանում և հանրապետության 10 մարզերում հասարակական կազմակերպություններին պատվիրակման միջոցով: Նախագիծն ուժի մեջ մտելու ժամկետը սահմանվել է, հաշվի առնելով այն փաստը, որ մինչ այդ կստեղծվեն անհրաժեշտ այլընտրանքային ծառայությունները:
Համաձայն գիշերօթիկ 4 հաստատությունների երեխաների և նրանց ընտանիքների սոցիալական կարիքների գնահատման արդյունքների՝ բարձր ռիսկայնության խմբում է գտնվում երեխաների 28 %-ը, որի 18 %-ը (28 ընտանիքից ընդհանուր առմամբ 43 երեխա) գնահատվել է որպես խիստ ռիսկային՝ հաշվի առնելով ընտանիքում բռնության, երեխաների նկատմամբ անտեսման, բնակարանային և միջավայրային խիստ անբարենպաստ պայմանների առկայությունը։ Ըստ մասնագետների՝ այս ընտանիքների հետ անհրաժեշտ է տևական աշխատանք և մասնագիտական շարունակական վերահսկողություն՝ համոզվելու, որ ընտանիքում երեխայի կարիքները կբավարարվեն և նա կապրի անվտանգ միջավայրում։ Գնահատման արդյունքներով առանձնացվել են նաև ցածր (38 %) և միջին (33.5 %) ռիսկայնության խմբում գտնվող երեխաներ, ինչպես նաև երեխաներ (16 ընտանիքից), որոնք որևէ ռիսկային խմբի չեն պատկանում և հաստատությունում են հայտնվել բնակարանի՝ հաստատությանը մոտ գտնվելու փաստով պայմանավորված:
78 ընտանիք բնակարանային աջակցության կարիք ունի /կառուցում, հիմնանորոգում/, որի լուծմանն ուղղված նախարարությունը քայլեր է ձեռնարկել՝ համագործակցելով  առևտրային բանկերի և մասնավոր սեկտորի հետ: 
Պետք է նշել նաև, որ երեխաները 105 ընտանիքից են, որոնք ունեն սոցիալ-հոգեբանական աջակցության կարիք, իսկ ծնողները՝ ծնողավարման հմտությունների զարգացման: Հաշվի առնելով ծնողների պատրաստվածությունը՝ նրանց 30 %-ն արդեն ընդգրկվել է տնտեսական զարգացման ծրագրում /16 ընտանիք/, համաձայն որի՝ նրանց համար նախատեսվում է կազմակերպել մասնագիտական դասընթացներ և տրամադրել անհրաժեշտ գործիքներ՝ տնտեսական գործունեություն ծավալելու համար: Մյուսների հետ աշխատանք է տարվում՝ հետագայում տնտեսական ակտիվացման ծրագրում ընդգրկելու նպատակով:
Բոլոր ընտանիքներն ընդգրկվել են գործընկեր կազմակերպությունների աղքատության հաղթահարման և ընտանիքների ամրապնդման ծրագրերում: Ընտանիքների գնահատված կարիքների հիման վրա համատեղ մշակվել են անհատական աջակցության/միջամտության ծրագրեր՝ հաստատված ընտանիքների և աջակցող կազմակերպությունների կողմից, իսկ անհրաժեշտ աջակցությունը տրամադրելու նպատակով կազմակերպություններն այժմ գնումների գործընթաց են իրականացնում:
«Վանաձորի մանկատուն» ՊՈԱԿ-ի լուծարման գործընթացը կազմակերպելու նպատակով «Վորլդ Վիժըն» Հայաստան կազմակերպության հետ համատեղ իրականացվում է երեխաների և ընտանիքների (եթե ընտանիքը հայտնի է) կարիքների խորքային գնահատում: Այժմ մանկատանը խնամք է ստանում 38 երեխա (22 ընտանիքից), որոնցից որդեգրման ենթակա է 9-ը, 6-ը՝ 18 տարին լրացած, 1 երեխա հաստատությունում է գտնվում սոցիալական պայմաններով պայմանավորված և չունի որևէ կարգավիճակ, իսկ մյուս 22 երեխաները, նախնական գնահատմամբ, կարող են  տեղափոխվել խնամատար ընտանիքներ և ունեն առանց ծնողական խնամքի մնացած երեխայի կարգավիճակ: 
2019 թվականի հոկտեմբերի 23-27-ը Վանաձորում Լոռու մարզի թվով 12 հոգու համար կազմակերպվել է խնամատար ծնող դառնալու ցանկություն ունեցող անձանց վերապատրաստում, և այժմ համադրման աշխատանքներն են իրականացվում՝ ուղղված նաև «Վանաձորի մանկատուն» ՊՈԱԿ-ի խնամատարության ենթակա երեխաների համար խնամատար ընտանիք գտնելուն:  
Համաձայն «Ծնողազուրկ հայ երեխաների օգնության միություն (ՍՈԱՐ) Հայաստան» բարեգործական հիմնադրամի հետ ձեռքբերված պայմանավորվածության՝ մանկատան 18 տարեկանից բարձր երեխաների համար նախատեսվում է բնակարանային վարձակալություն՝ հաստատված ժամկետով, ինչպես նաև կապահովվեն նրանց մասնագիտական կրթությունն ու հետագա աշխատանքային հնարավորությունները:   
Բոլոր երեխաները շարունակում են ստանալ պետության կողմից նախատեսված աջակցությունը (սեպտեմբերի 1-ին ընդառաջ տրամադրվել են պետական բյուջեով նախատեսված նյութատեխնիկական անհրաժեշտ պարագաները՝ գրենական պիտույքներ, հագուստ, իսկ արդեն ձմեռային հագուստը կտրամադրվի նոյեմբերի առաջին տասնօրյակում): 

	3.
	Նախագծի մշակման գործընթացում ներգրավված ինստիտուտները և անձիք

	
	Հայաստանի Հանրապետության աշխատանքի և սոցիալական հարցերի նախարարություն:

	4.
	Ակնկալվող արդյունքը

	
	Իրավական ակտի ընդունման արդյուքում կապահովվի երեխաների հետագա խնամքը ընտանիքում, կբարելավվի նրանց կյանքի որակը,  կնպաստի նրանց ինտեգրմանը հասարակությանը, ինչպես նաև մարզերում շուրջօրյա խնամքի կարիք ունեցող երեխաների համար առավելագույնս կապահովվի խնամքը ընտանեկան միջավայրում, նշված մարզերում կավելացվի խնամատար ընտանիքների թիվը։

«ԴԻԼԻՋԱՆԻ  ԵՐԵԽԱՆԵՐԻ ԽՆԱՄՔԻ ԵՎ ՊԱՇՏՊԱՆՈՒԹՅԱՆ ԳԻՇԵՐՕԹԻԿ ՀԱՍՏԱՏՈՒԹՅՈՒՆ», «ԲՅՈՒՐԵՂԱՎԱՆԻ ԵՐԵԽԱՆԵՐԻ ԽՆԱՄՔԻ ԵՎ ՊԱՇՏՊԱՆՈՒԹՅԱՆ ԳԻՇԵՐՕԹԻԿ ՀԱՍՏԱՏՈՒԹՅՈՒՆ», «ԳՅՈՒՄՐՈՒ ԵՐԵԽԱՆԵՐԻ ԽՆԱՄՔԻ ԵՎ ՊԱՇՏՊԱՆՈՒԹՅԱՆ N 1 ԳԻՇԵՐՕԹԻԿ ՀԱՍՏԱՏՈՒԹՅՈՒՆ», «ԳՅՈՒՄՐՈՒ ՖՐԻՏՅՈՖ ՆԱՆՍԵՆԻ ԱՆՎԱՆ ԵՐԵԽԱՆԵՐԻ ԽՆԱՄՔԻ ԵՎ ՊԱՇՏՊԱՆՈՒԹՅԱՆ N 2 ԳԻՇԵՐՕԹԻԿ ՀԱՍՏԱՏՈՒԹՅՈՒՆ», «ՎԱՆԱՁՈՐԻ ՄԱՆԿԱՏՈՒՆ» ՊԵՏԱԿԱՆ ՈՉ  ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆՆԵՐԸ ԼՈՒԾԱՐԵԼՈՒ ԵՎ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱԿԱՆԻ ՀՈՒԼԻՍԻ 26-Ի  N 890-Ն, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՀՈԿՏԵՄԲԵՐԻ 17-Ի  N 1738-Ն  ԵՎ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՆՈՅԵՄԲԵՐԻ 28-Ի  N 1906-Ն ՈՐՈՇՈՒՄՆԵՐԸ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ ՈՐՈՇՄԱՆ ՆԱԽԱԳԾԻ  ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ  ԾԱԽՍԵՐԻ  ԱՎԵԼԱՑՄԱՆ  ԿԱՄ ՆՎԱԶԵՑՄԱՆ  ՄԱՍԻՆ



Նախագծի ընդունումը պետական կամ տեղական ինքնակառավարման մարմնի բյուջեում լրացուցիչ ծախսեր չի առաջացնում:

	





ԱՄՓՈՓԱԹԵՐԹ
«ԴԻԼԻՋԱՆԻ  ԵՐԵԽԱՆԵՐԻ ԽՆԱՄՔԻ ԵՎ ՊԱՇՏՊԱՆՈՒԹՅԱՆ ԳԻՇԵՐՕԹԻԿ ՀԱՍՏԱՏՈՒԹՅՈՒՆ», «ԲՅՈՒՐԵՂԱՎԱՆԻ ԵՐԵԽԱՆԵՐԻ ԽՆԱՄՔԻ ԵՎ ՊԱՇՏՊԱՆՈՒԹՅԱՆ ԳԻՇԵՐՕԹԻԿ ՀԱՍՏԱՏՈՒԹՅՈՒՆ», «ԳՅՈՒՄՐՈՒ ԵՐԵԽԱՆԵՐԻ ԽՆԱՄՔԻ ԵՎ ՊԱՇՏՊԱՆՈՒԹՅԱՆ N 1 ԳԻՇԵՐՕԹԻԿ ՀԱՍՏԱՏՈՒԹՅՈՒՆ», «ԳՅՈՒՄՐՈՒ ՖՐԻՏՅՈՖ ՆԱՆՍԵՆԻ ԱՆՎԱՆ ԵՐԵԽԱՆԵՐԻ ԽՆԱՄՔԻ ԵՎ ՊԱՇՏՊԱՆՈՒԹՅԱՆ N 2 ԳԻՇԵՐՕԹԻԿ ՀԱՍՏԱՏՈՒԹՅՈՒՆ», «ՎԱՆԱՁՈՐԻ ՄԱՆԿԱՏՈՒՆ» ՊԵՏԱԿԱՆ ՈՉ  ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆՆԵՐԸ ԼՈՒԾԱՐԵԼՈՒ ԵՎ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱԿԱՆԻ ՀՈՒԼԻՍԻ 26-Ի  N 890-Ն, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՀՈԿՏԵՄԲԵՐԻ 17-Ի  N 1738-Ն  ԵՎ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՆՈՅԵՄԲԵՐԻ 28-Ի  N 1906-Ն ՈՐՈՇՈՒՄՆԵՐԸ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ ՈՐՈՇՄԱՆ ՆԱԽԱԳԾԻ

	 հ/հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	1.
	2.
	3.
	4.
	5.

	1.
	ՀՀ ֆինանսների նախարար
24.07.2019թ թիվ 01/8-3/12417-2019 գրության

	- Նախագծի վերնագրում «փոփոխություններ» բառը փոխարինել «փոփոխություն» բառով, քանի որ Նախագծի 6-րդ կետով նախատեսվում է կատարել փոփոխություն (հիմք՝ «Նորմատիվ իրավական ակտերի մասին» օրենքի 12-րդ 1-ին մաս):
	
	Ընդունվել է:
	Կատարվել է համապատասխան փոփոխություն:

	
	
	Նախագծով նախատեսել 3-րդ կետով հանձնվող գույքի կազմն ու արժեքը:
	Չի ընդունվել:
	Համաձայն նախագծի 4-րդ կետի 3-րդ ենթակետի՝  լուծարվող ՊՈԱԿ-ի գույքն ամբողջությամբ փոխանցվելու  է նախարարությանը, այդ իսկ պատճառով բացակայում է գույքի կազմի ու արժեքի հավելյալ սահմանումը

	
	
	- Նախագծում նշված պետական կառավարման մարմինների անվանումները համապատասխանեցնել Կառավարության կառուցվածքի և գործունեության մասին» օրենքում փոփոխություններ և լրացումներ կատարելու մասին 2019 թվականի մայիսի 8-ի N ՀՕ-31-Ն օրենքի պահանջներին, մասնավորապես՝ 3-րդ և 5-րդ կետերում:

	Ընդունվել է: 
	Կատարվել է համապատասխան փոփոխություն:

	
	
	2. Նախագծի 4-րդ կետի 2-րդ ենթակետում նշված է, որ երեխաների հետագա խնամքը խնամատար ընտանիքում կազմակերպելու անհնարինության դեպքում իրականացվելու է այլ կազմակերպության միջոցով: Վերոնշյալի կապակցությամբ առաջարկում ենք հստակեցնել, թե ինչպիսի կազմակերպա-իրավական կարգավիճակ ունեցող կազմակերպության միջոցով է իրականացվելու այդ ծառայությունը (պետական, թե մասնավոր) և ինչ ընթացակարգով:
	Ընդունվել է:
	Կատարվել է համապատասխան փոփոխություն:

	2.
	ՀՀ կրթության, գիտության, մշակույթի և սպորտի նախարարություն 31.07.2019թ թիվ 01/10/15197-19 գրություն
	1. Նախագծի նախաբանում առաջարկում եմ «67-րդ հոդվածով» բառերից հետո լրացնել «և 68-րդ հոդվածով» բառերը, «25-րդ հոդվածով» բառերը փոխարինել «13-րդ հոդվածի 2-րդ մասի «զ» կետով և 25-րդ հոդվածի 2-րդ մասով» բառերով:

	Ընդունվել է:
	Կատարվել է համապատասխան փոփոխություն:

	3.
	ՀՀ տարածքային կառավարման և ենթակառուցվածքների նախարարություն
29.07.2019թ
Թիվ 01/15․1/10018-19 գրության
	2. Առաջարկում եմ նախագծի 3-րդ կետում «Հայաստանի Հանրապետության աշխատանքի և սոցիալական հարցերի նախարարության աշխատակազմ» պետական կառավարչական հիմնարկին» բառերը փոխարինել «Հայաստանի Հանրապետության աշխատանքի և սոցիալական հարցերի նախարարությանը» բառերով՝ հիմք ընդունելով «Կառավարչական իրավահարաբերությունների կարգավորման մասին» և «Կառավարության կառուցվածքի և գործունեության մասին» ՀՀ օրենքների պահանջները:  

	Ընդունվել է:
	Կատարվել է համապատասխան փոփոխություն:

	
	
	2. Առաջարկում եմ նախագծի 1-ին կետում «Համաձայն «Պետական ոչ առևտրային կազմակերպությունների մասին» Հայաստանի Հանրապետության օրենքի 25-րդ հոդվածի 2-րդ մասի» բառերը փոխարինել «Հայաստանի Հանրապետության օրենսդրությամբ սահմանված կարգով» բառերով, քանի որ նախաբանում արդեն իսկ տրվում է իրավական ակտի հղումը: Նույն կետում նշված վկայականների համարները, մասնավորապես՝ «03Ա059411» և «03Ա059433» համարները, փոխարինել պետական գրանցման համարներով, միաժամանակ պետական գրանցման համարների հատվածում լրացնել նաև լուծարման ենթակա կազմակերպությունների գտնվելու վայրերը:
	Ընդունվել է:
	Կատարվել է համապատասխան փոփոխություն:

	
	
	3. Առաջարկում եմ նախագծի 4-րդ կետը լրացնել լուծարվող կազմակերպությունների գործունեության դադարեցման պետական գրանցման վերաբերյալ համապատասխան դրույթով
	Ընդունվել է ի գիտություն
	Կատարվել է համապատասխան փոփոխություն:

	
	
	4. Առաջարկում եմ նախագծի փաթեթով ներկայացված «որոշման ընդունման կապակցությամբ ընդունվելիք այլ նորմատիվ իրավական ակտերի ընդունման անհրաժեշտության մասին» տեղեկանքը հանել՝ հիմք ընդունելով ՀՀ կառավարության 2018 թվականի հունիսի 8-ի N 667-Լ որոշմամբ հաստատված հավելվածի 16-րդ կետի պահանջը:
Միաժամանակ անհրաժեշտ է հստակեցնել, թե նախագծի 2-րդ կետի 1-ին ենթակետում նշված կյանքի դժվարին իրավիճակում հայտնված երեխաներին այլընտրանքային խնամք տրամադրող ծառայություններն ու՞մ կողմից են ստեղծվելու և ինչպե՞ս, ինչպես նաև ուշադրություն դարձնել այն հանգամանքին, որ նախագծով լուծարվող «Գյումրու Ֆրիտյոֆ Նանսենի անվան երեխաների խնամքի և պաշտպանության N 2 գիշերօթիկ հաստատություն» ՊՈԱԿ-ը ՀՀ կառավարության 2007 թվականի հուլիսի 26-ի N 890-Ն որոշմամբ հաստատված ցանկում առկա չէ:

	Ընդունվել է 
	Կատարվել է համապատասխան փոփոխություն:

	4.
	ՀՀ Մարզպետարանների կարծիքը
	1. Որոշման նախագծի 2-րդ կետի 1-ին ենթակետում առաջարկում ենք՝
1. սահմանել իրատեսական ժամկետ,
1.  հստակեցնել, թե ովքեր են ծառայություններ ստեղծելու պատասխանատու մարմինները:


1. Որոշման նախագծի 4-րդ կետի 2-րդ ենթակետի վերաբերյալ հայտնում ենք, որ ՀՀ Շիրակի և Տավուշի մարզպետարանում ներկայումս չկան, իսկ ՀՀ Կոտայքի մարզում կա մեկ հաշվառված խնամատար ծնող դառնալ ցանկացող անձ: Ինչ վերաբերում է խնամակալի ընտանիք երեխաների վերադարձին, շատ խնամակալներ ունեն տարատեսակ դժվարություններ և պատրաստ չեն երեխայի խնամքը ամբողջությամբ ստանձնելու և ստեղծված դժվարությունների արդյունքում են երեխաները տեղավորվել հաստատություններում: 
Ըստ խնամվող երեխաների գնահատված կարիքների ՀՀ Շիրակի մարզի երկու գիշերօթիկ հաստատություններից 70 երեխայի վերադարձն այսօր նպատակահարմար չէ՝ պայմանավորված երեխայի կյանքին և առողջությանը վտանգ սպառնացող պայմանների բարձր ռիսկայնությամբ: Մյուս 62 երեխաները ընտանիք կարող են վերադառնալ անհատական մասնագիտական աջակցության և գոնե ցերեկային խնամք ապահովելու դեպքում: 
Միաժամանակ առաջարկում ենք հստակեցնել, որոնք են այլ կազմակերպությունները և հաշվի առնել այդ կազմակերպությունների ծանրաբեռնվածությունը և երեխաների ընդունելության տարիքային սահմանափակումները:
Հարկ է նշել նաև, որ Բյուրեղավանի երեխաների խնամքի և պաշտպանության գիշերօթիկ հաստատությունում խնամվող երեխաների ընտանիքների ուսումնասիրության, գնահատված կարիքների, ՀՕՖ-ի մասնագետների հետ իրականացված քննարկումների արդյունքում երեխաներին ընտանիք վերադարձնելու անհնարինության դեպքում առաջարկվել է ուղղորդել «ՍՕՍ մանկական գյուղեր» հայկական բարեգործական հիմնադրամի Կոտայք մասնաճյուղ:  

















1. Որոշման նախագծի հիմնավորման մեջ առաջարկում ենք հստակեցնել՝
1. թե որ մարզում քանի ճգնաժամային կենտրոն է ստեղծվելու և ինչ գործառույթներ է իրականացնելու
1. Ինչպիսի նյութական աջակցություն է տրամադրվելու ընտանիքներին, ինչ հաճախականությամբ և ինչ սկզբունքներով:
1. Ում կողմից են իրականացվելու կանխարգելման ծրագրերը և ինչ սկզբունքներով:
1. Նախագծի հիմնավորման 1-ին կետի մեջ նշվում է, որ միջազգային հասարակական կազմակերպությունների կողմից 2015-2019 թվականներին իրականացվել է երեխաների խնամք և պաշտպանություն իրականացնող հաստատությունների երեխաների կարիքների խորը գնահատում: Գնահատված կարիքների հիման վրա մշակվել են երեխաների և նրանց ընտանիքների սոցիալական զարգացման անհատական ծրագրերը: Այս առումով հարկ է նշել, որ օրինակ ՀՀ Շիրակի մարզպետարանին նման խորքային գնահատման վերաբերյալ տեղեկատվություն, ինչպես նաև որևէ անհատական զարգացման ծրագիր չի տրամադրվել:


	1)  Ընդունվել է:



2) Ընդունվել է:



2. Ընդունվել է ի գիտություն:

































































3. Ընդունվել է:














4. Ընդունվել է ի գիտություն:
	1) Կատարվել է համապատասխան փոփոխություն:

2) Կատարվել է համապատասխան փոփոխություն:


2. 2019 թվականին իրականացվել է գիշերօթիկ հաստատություններում խնամվող երեխաների և նրանց ընտանիքների կարիքների խորը գնահատում՝ սոցիալական աջակցության տարածքային մարմինների միջոցով՝ մարզպետարանների և միջազգային գործընկերների ներգրավմամբ: Այս գործընթացում նախարարությանն աջակցել են «Վորլդ Վիժնը», «ՍՕՍ մանկական գյուղերը» և ՄԱԿ-ի մանկական հիմնադրամը:
Մանրամասն մասնագետները քննարկել են այս ընտանիքներին սոցիալական աջակցության ցուցաբերման խնդիրը, ինչի արդյունում պայմանավորվածություն է ձեռքբերվել, որ գործընթացում ներգրավված բոլոր ընտանիքները ներգրավված կլինեն միջազգային գործընկեր կազմակերպությունների կողմից իրականացվող սոցիալական աջակցության ծրագրերում:
Համաձայն լուծարվող 4 հաստատությունների 260 երեխաներից շուրջ 20 երեխա չի կարող ընտանիք վերադառնալ և անգամ այս դեպքերի համար էլ այլընտրանքային խնամքի հարցը դրվել է մասնագիտական գնահատման արդյունքում: 
Հաշվի առնելով Շիրակի մարզում ընտանիքների հետ տարվող աշխատանքի ծավալը՝ նախագծում Գյումրու թիվ 2 գիշերօթիկի լուծարման ժամկետ սահմանվել է 2020 թվականի հունիսի 25-ը՝ բարձր ռիսկայնությամբ ընտանիքների և նրանց երեխաների համար նախատեսելով ավելի երկար աշխատանքի ժամանակահատված։ Զուգահեռաբար աշխատանքներ են տարվելու մարզում ստեղծելու և՛ ցերեկային, և՛ շուրջօրյա կարճաժամկետ խնամքի ծառայություններ: 
Նախատեսվում է գնահատված կարիքներին համապատասխան ընտանիք վերադարձած երեխաներին և նրանց ընտանիքներին տրամադրել ըստ կարիքի աջակցություն (ցերեկային, վերականգնողական ծառայություններ, ընտանիքներին զբաղվածության, բնակարանների վարձակալություն, կահավորում, վերանորոգում, բնաիրային փաթեթների տրամադրում)



3. Կատարվել են համապատասխան փոփոխություններ:







	5.
	Պետական գույքի կառավարման կոմիտե
	Անհրաժեշտ է Նախագծի 2-րդ կետի 3-րդ ենթակետը համապատասխանեցնել «Պետական ոչ առևտրային կազմակերպությունների մասին» Հայաստանի Հանրապետության օրենքի 25-րդ հոդվածի 4-րդ մասով սահմանված նորմի պահանջին, համաձայն որի. Պետական կազմակերպության լուծարման դեպքում պետական կազմակերպության պարտատերերի պահանջները բավարարելուց հետո մնացած գույքն ուղղվում է պետական բյուջե:
2. Համաձայն Կառավարչական իրավահարաբերությունների կարգավորման մասին Հայաստանի Հանրապետության օրենքի 24-րդ հոդվածի 2-րդ մասի. Սույն օրենքի ուժի մեջ մտնելուց հետո «Պետական կառավարչական հիմնարկների մասին» Հայաստանի Հանրապետության 2001 թվականի հոկտեմբերի 23-ի ՀՕ-247 օրենքը չի տարածվում սույն օրենքի 9-րդ հոդվածով նախատեսված` կառավարման լիազորություններ իրականացնող սահմանադրական մարմնի (պաշտոնատար անձի) կողմից կառավարվող (ղեկավարվող) պետական մարմինների վրա, իսկ նույն օրենքի 25-րդ հոդվածի 4-րդ մասի համաձայն. Պետական մարմինը համապատասխանաբար համարվում է պետական կառավարչական հիմնարկի գույքային և անձնական ոչ գույքային իրավունքների և պարտավորությունների մասով իրավահաջորդ: Նշված իրավանորմերի հիմնավորմամբ առաջարկում եմ Նախագծի 3-րդ կետի նախարարության աշխատակազմ պետական կառավարչական հիմնարկին բառերը փոխարինել նախարարությանը բառով:
3. Նախագծում սահմանել նոր դրույթ՝ Նախագծի 3-րդ կետից բխող գույքի հանձնման-ընդունման աշխատանքների և դրանց կատարման ժամկետների վերաբերյալ:
4. Նախագծի 5-րդ կետի Հայաստանի Հանրապետության տնտեսական զարգացման և ներդրումների նախարարության բառերը հանել:
5. Հաշվի առնելով այն, որ Պետական գույքի կառավարման կոմիտեի և «Բյուրեղավանի երեխաների խնամքի և պաշտպանության գիշերօթիկ հաստատություն», «Գյումրու երեխաների խնամքի և պաշտպանության  N 1 գիշերօթիկ հաստատություն» պետական ոչ առևտրային կազմակերպությունների միջև կնքվել են ոչ բնակելի տարածքի անհատույց օգտագործման պայմանագրեր, ուստի անհրաժեշտ է Նախագծում լրացնել նոր դրույթ՝ նշված պայմանագրերը լուծելու վերաբերյալ:
Միաժամանակ տեղեկացնում եմ, որ Պետական գույքի կառավարման կոմիտեի և «Բյուրեղավանի երեխաների խնամքի և պաշտպանության գիշերօթիկ հաստատություն» ՊՈԱԿ-ի միջև 01.06.2017թ. կնքվել են ՀՀ Կոտայքի մարզ, Բյուրեղավան քաղաքային համայնք, Սամվել Վարդանյանի փողոց թիվ 47/55 և ՀՀ Կոտայքի մարզ, Բյուրեղավան քաղաքային համայնք, Սամվել Վարդանյանի փողոց 47 շենք, թիվ 57 հասցեներում գտնվող անշարժ գույքի անհատույց օգտագործման համապատասխանաբար թիվ 51/0017 ու 52/0017 պայմանագրերը, իսկ «Գյումրու երեխաների խնամքի և պաշտպանության  N 1 գիշերօթիկ հաստատություն» ՊՈԱԿ-ի հետ 14.01.2014թ. կնքվել է ՀՀ Շիրակի մարզ, քաղաք Գյումրի, Ե. Չարենցի 4 հասցեում գտնվող անշարժ գույքի անհատույց օգտագործման թիվ 01/0014 պայմանագիրը:
	Ընդունվել է ի գիտություն:










2. Ընդունվել է: 

























3. Ընդունվել է ի գիտություն:



4.Ընդունվել է:


5. Ընդունվել է:




























	












2.Կատարվել է համապատասխան փոփոխություն:




























3. Նախագծի 5-րդ կետում սահմանվել է մինչև  1 ամիս ժամկետ:




4. Կատարվել է համապատասխան փոփոխություն:


5. Կատարվել է համապատասխան լրացում:

	6.
	ՀՀ  արդարադատության նախարարություն
03.2019թ թիվ 01/27.4/19689-2019 գրության
	1. Որոշման նախագծի /այսուհետ՝ նախագիծ/ 2-րդ կետի 1-ին ենթակետով սահմանվում է, որ երեխաների խնամքի այլընտրանքային ծառայությունների զարգացման, Հայաստանի Հանրապետության Կոտայքի, Շիրակի, Տավուշի  մարզերի  խնամքի կարիք ունեցող երեխաների հետագա խնամքն ընտանեկանին մոտ պայմաններում կազմակերպելու նպատակով, մինչև 2020 թվականի հունվարի 15-ը Հայաստանի Հանրապետության մարզերում և Երևան քաղաքում ստեղծվում են կյանքի դժվարին իրավիճակում հայտնված երեխաներին այլընտրանքային խնամք տրամադրող ծառայություններ, մինչդեռ պարզ չէ, թե ում կողմից, ինչ ձևով և ինչ պայմաններում է իրականացվելու կյանքի դժվարին իրավիճակում հայտնված երեխաներին այլընտրանքային խնամք տրամադրող ծառայությունները: Եթե խոսքը գնում է կազմակերպության կողմից տրամադրվող ծառայությունների մասին, ապա անհրաժեշտ է հստակեցնել ինչ կազմակերպաիրավական ձև ունեցող կազմակերպության կողմից են տրամադրվելու նշված ծառայությունները: 






:

	Ընդունվել է: 
	Կատարվել է համապատասխան լրացումը: Միաժամանակ հայտնում եմ, որ
  Ցերեկային կենտրոնների ցանցի ընդլայնման և բոլոր մարզերում ցերեկային կենտրոնների գործունեությունն ապահովելու նպատակով նախատեսվում է սոցիալական ծառայությունների գործունեություն իրականացնող հասարակական կազմակերպություններին պատվիրակման միջոցով ներգրավվել այս գործընթացում: Այդ նպատակով 2020-2022 թվականների միջնաժամկետ ծախսային ծրագրի և 2020 թվականի բյուջետային ֆինանսավորման հայտով ՀՀ ֆինանսների նախարարություն է ներկայացվել նոր նախաձեռնություն, համաձայն որի 2020 թվականի ՀՀ պետական բյուջեի «Ընտանիքներին, կանանց և երեխաներին աջակցություն ծախսային ծրագրում ներկայացվել է նոր նախաձեռնություն՝ «Երեխաների  խնամքի ցերեկային ծառայությունների տրամադրում» միջոցառումը, որի շրջանակում հանրապետության բոլոր մարզերում ցերեկայինն կենտրոնների կողմից սոցիալ-հոգեբանական ծառայություններ կտրամադրվեն  կյանքի դժվարին իրավիճակում հայտնված և հաշմանդամություն ունեցող 3277 երեխայի և նրանց ընտանիքներին: «Երեխաների  խնամքի ցերեկային ծառայությունների տրամադրում»  ծրագրի  իրականացման նպատակով հանրապետության բոլոր մարզերում դրամաշնորհի տրամադրման մրցույթ հայտարարելու համար  մշակվել է համապատասխան փաթեթ: 
    Երկրորդ նոր նախաձեռնության՝ «ՀՀ երեխաների շուրջօրյա խնամք և պաշտպանություն իրականացնող հաստատություններում խնամվող երեխաններին ընտանիքներ վերադարձնելու, մուտքը հաստատություններ կանխարգելելու  և աջակցության տրամադրման ծառայություններ» միջոցառման շրջանակում շուրջօրյա հաստատություններից ընտանիքներ կվերադառնա և մուտքն այդ  հաստատությունենր կկանխարգելվի 389 երեխայի: Միաժամանակ, շահառու երեխաների ընտանիքներին կտրամադրվեն աջակցության փաթեթներ:

	
	
	2. Նախագծի 2-րդ կետի 3-րդ ենթակետով սահմանվում է, որ «Դիլիջանի երեխաների խնամքի և պաշտպանության գիշերօթիկ հաստատություն», «Բյուրեղավանի երեխաների խնամքի և  պաշտպանության գիշերօթիկ հաստատություն», «Գյումրու Ֆրիտյոֆ Նանսենի անվան երեխաների խնամքի և պաշտպանության N 2 գիշերօթիկ հաստատություն», «Գյումրու երեխաների խնամքի և պաշտպանության  N 1 գիշերօթիկ հաստատություն» պետական ոչ առևտրային կազմակերպությունների լուծարումից գոյացած դրամական միջոցները հատկացվելու են սույն որոշման 4-րդ կետի 1-ին ենթակետով սահմանված ծրագրերի իրականացմանը: 
Նկատի ունենալով «Պետական ոչ առևտրային կազմակերպությունների մասին» օրենքի 25-րդ հոդվածի 4-րդ մասի պահանջները, որոնց համաձայն՝ պետական կազմակերպության լուծարման դեպքում պետական կազմակերպության պարտատերերի պահանջները բավարարելուց հետո մնացած գույքն ուղղվում է պետական բյուջե՝ նախագծի 2-րդ կետի 3-րդ ենթակետն անհրաժեշտ է խմբագրել՝ համապատասխանեցնելով օրենքի պահանջներին: 
Այս առումով անհրաժեշտ է նկատի ունենալ նաև քաղաքացիական օրենսգրքի 69-րդ հոդվածի 6-րդ մասի պահանջները, որոնց համաձայն՝ պարտատերերի պահանջները բավարարելուց հետո իրավաբանական անձի մնացած գույքը հանձնվում է նրա հիմնադիրներին (մասնակիցներին), եթե այլ բան նախատեսված չէ օրենքով, այլ իրավական ակտերով կամ իրավաբանական անձի կանոնադրությամբ:

	2. Ընդունվել է ի գիտություն:
	2. Միաժամանակ հայտնում եմ, որ ոլորտում իրականացվող բարեփոխումների հիմնական միջոցները նախատեսված են սույն նախագծով առաջարկվող ՊՈԱԿ-ների լուծարման արդյունքում գոյացած միջոցների հաշվին՝ ավելին  ՀՀ կառավարության 2019 թվականի  հուլիսի 10-ի N 900-Ն որոշմամբ հաստատված  ՀՀ 2020-2022 թվականների  պետական միջնաժամկետ ծախսերի ծրագրում ներառվել է «Երեխաների  այդ թվում՝ հաշմանդամություն ունեցող  խնամքի ցերեկային ծառայությունների տրամադրում» 236,428.8 հազար դրամ 3277 երեխայի համար և «ՀՀ երեխաների շուրջօրյա խնամք և պաշտպանություն իրականացնող հաստատություններում խնամվող երեխաններին ընտանիքներ վերադարձնելու, մուտքը հաստատություններ կանխարգելելու  և աջակցության տրամադրման ծառայություններ» (98,968.7 հազար դրամ 389 երեխայի և նրա ընտանիքին աջակցություն ցուցաբերելու համար) միջոցառումները (այսուհետ՝ միջոցառում): Միջոցառման նպատակը՝ կյանքի դժվարին իրավիճակում հայտնված երեխայի խնամքի և դաստիարակության ապահովումն է ընտանիքում: Վերոհիշյալ միջոցառումն իրականացվելու է Երևանում և հանրապետության 10 մարզերում հասարակական կազմակերպություններին պատվիրակման միջոցով: Միջոցառումն իրականացնելու նպատակով իրականացվում է նախապատրաստական աշխատանքներ՝ մրցույթի հայտարարման փաթեթի մշակում (տեխնիկակական առաջադրանքները և հայտարարության տեքստերը):


	
	
	3. Նախագծի 3-րդ կետում «նախարարությունը» բառն անհրաժեշտ է փոխարինել «նախարարություն» բառով
4. Նախագծի 4-րդ կետի 1-ին ենթակետում «Հայաստանի Հանրապետության» բառերից հետո նշված «ՀՀ» հապավումն անհրաժեշտ է հանել:
5. Նախագծի 4-րդ կետի 2-րդ ենթակետում անհրաժեշտ է հստակ նշել, թե ինչ կազմակերպաիրավական ձև ունեցող կազմակերպություններում է նախատեսվում կազմակերպել երեխաների հետագա շուրջօրյա խնամքը:
6. Նախագծի 5-րդ կետում «կազմակերպության լուծարման» բառերն անհրաժեշտ է փոխարինել «կազմակերպությունների լուծարման» բառերով:
7. Նախագծի 5-րդ կետում «տնտեսական զարգացման և ներդրումների» բառերն անհրաժեշտ է փոխարինել «էկոնոմիկայի» բառով:  
	3. Ընդունվել է:


4.  Ընդունվել է:



5. Ընդունվել է:




6.  Ընդունվել է:




7.  Ընդունվել է:
	3. Կատարվել է համապատասխան փոփոխություն:

4.  Կատարվել է համապատասխան փոփոխություն:



5.   Կատարվել է համապատասխան փոփոխություն:




6. Կատարվել է համապատասխան փոփոխություն:



7.  Կատարվել է համապատասխան փոփոխություն:

	7.
	ՀՀ ոստիկանություն
23.07.2019թ թիվ /01/24/17679-19 գրություն
	Նախագծի վերաբերյալ դիտողություններ և առաջարկություններ չկան:
	Ընդունվել է ի գիտություն:

	ՀՀ մարդու իրավունքների պաշտպանի 04.10.2019թ թիվ  01/18.3/5145-19 գրություն
	«Դիլիջանի  երեխաների խնամքի և պաշտպանության գիշերօթիկ հաստատություն», «Բյուրեղավանի երեխաների խնամքի և պաշտպանության գիշերօթիկ հաստատություն», «Գյումրու երեխաների խնամքի և պաշտպանության N 1 գիշերօթիկ հաստատություն», «Գյումրու Ֆրիտյոֆ Նանսենի անվան երեխաների խնամքի և պաշտպանության N 2 գիշերօթիկ հաստատություն»  պետական ոչ  առևտրային կազմակերպությունները լուծարելու և «Հայաստանի Հանրապետության կառավարության 2007 թվականի հուլիսի 26-ի  N 890-ն որոշման մեջ փոփոխություն կատարելու և Հայաստանի Հանրապետության կառավարության 2002 թվականի հոկտեմբերի 17-ի N 1738-ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի 3-րդ կետով նախատեսված է, որ վերոնշյալ հաստատությունների լուծարման գործընթացի ավարտից հետո այդ հաստատությունների շարժական և անշարժ գույքն ընտանիքի, կանանց և երեխաների հիմնահարցերի ոլորտին ուղղված ծրագրեր իրականացնելու նպատակով ամրացվելու է ՀՀ աշխատանքի և սոցիալական հարցերի նախարարությանը:
Կարծում ենք, որ նշված դրույթով հստակ սահմանված չէ, թե կոնկրետ ինչ ծրագրերի իրականացման նպատակով է օգտագործվելու լուծարվող հաստատությունների շարժական և անշարժ գույքը: Այդ կապակցությամբ առավել նպատակահարմար է, որ վերոնշյալ դրույթի հետ մեկտեղ նախագծով նաև նախատեսվի, թե ինչ ժամկետներում և ինչ կարգով է իրականացվելու ՀՀ աշխատանքի և սոցիալական հարցերի նախարարությանն ամրացվող գույքի օգտագործումը, ինչպես նաև արդյոք նախատեսվում է տվյալ շարժական և անշարժ գույքն օգտագործել այլընտրանքային խնամք տրամադրող ծառայությունների գործունեության կազմակերպման նպատակով:
Նախագծի դրույթներից և հիմնավորումից պարզ չէ նաև, թե արդյոք նախատեսվում է լուծարվող հաստատությունների աշխատակիցների մի մասին ներգրավել ստեղծվելիք այլընտրանքային խնամք տրամադրող ծառայությունների գործունեության մեջ: Այս առումով նախընտրելի է, որպեսզի ՀՀ աշխատանքի և սոցիալական հարցերի նախարարությունը դիտարկի լուծարվող հաստատությունների աշխատակիցներին այլընտրանքային խնամք տրամադրող ծառայությունների գործունեության մեջ ներգրավելու հնարավորությունը և այդ մասին համապատասխան դրույթ նախատեսի նախագծում: 

	Ընդունվել է ի գիտություն
	Ընտանիքի, կանանց և երեխաների հիմնահարցերի ոլորտին ուղղված ծրագրերի մասով մանրամասն ներկայացված է նախագծի հիմնավորման մեջ: Իսկ  նախագծի 4-րդ կետի 1-ին ենթակետի համաձայն նախատեսվում է սույն որոշումն ուժի մեջ մտնելուց հետո 6 ամսյա ժամկետում Հայաստանի Հանրապետության վարչապետի աշխատակազմ ներկայացնել տեղեկատվություն Հայաստանի Հանրապետության մարզերում խնամատար ընտանիքների թվի ավելացման, շուրջօրյա խնամք տրամադրող՝ բնակչության սոցիալական պաշտպանության հաստատություններից կենսաբանական կամ խնամակալի (հոգաբարձուի) ընտանիք վերադարձած երեխաների ընտանիքներին տրամադրվող նյութական աջակցության, ինչպես նաև բնակչության սոցիալական պաշտպանության շուրջօրյա հաստատություններ երեխաների մուտքի կանխարգելման ծրագրերի վերաբերյալ.
Նախատեսվում է նաև ըստ կարիքի տվյալ շարժական և անշարժ գույքն օգտագործել երեխաների այլընտրանքային խնամք տրամադրող ծառայությունների գործունեության կազմակերպման նպատակով:
Միաժամանակ հայտնում եմ, որ նախարարությունը ևս հակված է լուծարվող հաստատությունների աշխատակիցներին ստեղծվելիք այլընտրանքային խնամք տրամադրող ծառայությունների գործունեության մեջ  ներգրավելուն, եթե նրանք ունենան պահանջվող մասնագիտական գիտելիքներն, ավելին նրանց առաջարկ է արվել ընդգրկվել խնամատար ընտանիք ծրագրում: 




